
GOUVÈNÈ CUOMO ANONSE YON KANTITE KANDIDA REKÒ POU PI GWO KONPETISYON LIDE 

KOMÈSYAL NAN MONN NAN 

 

“43North” atire Antreprenè ak Biznis kap Louvri travè Monn nan kap Chèche Genyen Bourad Lajan 

Demaraj la epi Relokalize nan Rejyon Lwès New York 

 

Gouvènè Andrew M. Cuomo jodi a te anonse yon kantite kandida rekò pou konpetisyon lide komèsyal 

mondyal 43North la ki te fini etap aplikasyon an nan dat 31 me 2014. Yo resevwa yon total 6.932 

aplikasyon pou konpetisyon an pandan peryòd enskripsyon kat mwa a, ak 2.603 soumisyon kalifye kap 

pase nan premye etap evalyasyon an. 

 

“Konpetisyon 43North la se yon pati enpòtan nan inisyativ Buffalo Billion nou an, ki konsevwa pou atire 

antreprenè konpetan ak biznis ki fenk ap louvri nan lemonn antye epi pote yo isit nan rejyon Lwès New 

York,” te deklare Gouvènè Cuomo. “Nou fyè pou n anonse premye etap la te entènasyonal nan yon 

fason estraòdinè ak aplikasyon ki te sòti nan 90 peyi. Se yon lòt siy Buffalo sou rada antreprenè nan 

lemonn antye. “ 

 

Gouvènè Adjwen Robert J. Duffy te di konsa, “Grasa vizyon ak lidèchip Gouvènè Cuomo n ap atire yon 

kantite rekò inovatè enpòtan ak lidè sektè a nan rejyon Lwès New York. Kantite kandida ki pwomèt eki 

montre enterè yo pale pou reyisit konpetisyon an, epi se jyon lòt egzanp renesans ekonomik kap rive 

nan rejyon Buffalo a. Antanke pi gwo konpetisyon nan stil sa, 43North ap reyalize pwomès Buffalo Billion 

Gouvènè Cuomo a, kote l ap ponpe dyòb, pote inovasyon epi mete rejyon Lwès New York kòm nimewo 

en sou mache mondyal la.” 

 

Prezidan Komite Direksyon 43North la Jordan Levy te di konsa, “Nou te planifye pou n atire 1.000 

kandida pou konpetisyon an epi nou te depase nimewo sa touswit. Mwen panse kokenn repons 43North 

resevwa montre reyisit estrateji nou an pou n konstwi yon ekosistèm antreprenè lokal, epi sa nou gen 

pou n ofri biznis ki fenk ap louvri nan sa ki gen pou wè ak sipò, konpetans, konsèy ak sèvis,ak yon 

anviwonman bon mache pou ede biznis kòmanse.” 

 

Konpetisyon 43North la—ki pote non liy transversal la ki travèse Lwès New York—genyen $5 milyon dola 

prim nan lajan kach, avèk premye pri $1 milyon dola, epi li fè pati inisyativ Buffalo Billion Gouvènè 

Cuomo a, pou devlope opòtinite ekonomik nan tout Buffalo ak nan lwès New York. Pami kandida yo te 

gen lide komèsyal ki soti nan tout 50 eta ameriken yo ak 96 peyi, ki reprezante divès sektè tankou 

teknoloji enfòmasyon, devlopman lojisyèl, teknoloji entènèt ak mobil, sèvis komèsyal, medya ak 

pwogram, ekomès, swen sante ak byoteknoloji, teknoloji vèt ak pwòp, fabrikasyon modèn, espò ak 

fitness, biznis agrikòl ak lòt bagay. 

 

Nan mwa me 2013, administratè New York Power Authority (NYPA) yo te apwouve $5.4 milyon dola pou 

finanse konpetisyon lide komèsyal entènasyonal 43th North la. Pri a vini apre yon rekòmandasyon WNY 

Power Proceeds Allocation Board (WNYPPAB) te fè pou aplike revni ki soti nan vant enèji idwoelektrik ki 

pa itilize nan lojik yon konkou. Lajan sa yo te angaje annapre nan Launch NY ki pap fè lajan pou jere 

konkou a ak fiti distribisyon lajan yo. 

 

Prezidan NYPA ak rezidan Konte Erie, John. R. Koelmel te di konsa, “Kokenn repons ki soti bò kote 

antreprenè ki fenk ap louvri biznis yo pou konpetisyon komèsyal 43North la se yon nouvèl estraòdinè 

pou rejyon Lwès New York epi montre aklè yon lòt fason Eta New York ap fè patenarya ak nouvo 

antrepriz ki pote anpil inovasyon, anba lidèchip Gouvènè Cuomo, pou divèsifye baz travay rejyon 

Buffalo-Niagara a epi bay yon gwo pouch pou ekonomi li a. Power Authority kontan pou l resevwa 

bourad lajan pou prim konpetisyon komèsyal la epi li espere wè kokenn devlopman ekonomik soti nan 

lajan demaraj sa.” 

 

NYPA itilize bourad lajan pou 43North ki soti nan benefis nèt ki fèt nan vann idwoelektrisite ki pa sèvi 

sou mache elektrisite angwo a eki prevwa nan lwa eta a pou biznis nan rejyon Lwès New York. Anplis 

$5.4 milyon pou 43North la, NYPA fè benefis pou finanse pri plis pase $8 milyon nan plis pase 20 

antrepriz rejyon Lwès New York nan kad efò miltimansyonèl li yo pou estimile kreyasyon dyòb ak 

envestisman kapital nan rejyon an.  

 

Pou gaye nouvèl la sou konpetisyon lide komèsyal la epi atire kandida ki soti atravè peyi a ak atravè 

lemonn, 43North te anbake nan yon kanpay sansiblizasyon agresif atravè medya sosyal, relasyon piblik, 

angajman minorite ak sou wout yo. Efò sa te abouti nan plis pase 14 milyon enpresyon sou entènèt, 

anviwon 100 plasman nan medya, plizyè milye konvèsasyon pèsonèl ak rankont endividyèl, patisipasyon 

nan plizyè konferans ak evenman antrepriz minorite ak fanm nasyonal (M/WBE), ak plis pase 75 estòp 

prezantasyon pou sansiblizasyon nan de douzèn vil Nòmeriken ak lòt adrès entènasyonal, sitou sila yo ki 

gen pi gwo enterè nan louvri biznis. 

 

Anplis premye pri $1 milyon dola, 43North pral bay sis prim $500,000 dola ak kat prim $250,000 dola. 

Moun ki genyen yo ap resevwa tou espas enkibatè gratis pou yon ane, konsèy nan men konseye ki gen 

rapò ak domèn yo epi aksè nan lòt pwogram ankourajman enteresan, tankou Start-Up NY. 

 

Majistra Buffalo a, Byron Brown, te di konsa, “Mwen felisite Gouvènè Cuomo dèske li devlope 

konpetisyon lide komèsyal kreyatif ‘43North’ la ki atire yon kantite rekò antreprenè ak biznis ki fenk 

louvri atravè lemonn antye ki kounye a enterese relokalize nan Buffalo. Si Buffalo ap konstwi sou 



Haitian Creole 

pwogrè remakab kap fèt yo, nou dwe kenbe momentòm nan anmach epi grasa Gouvènè Cuomo, enterè 

nan Buffalo twouve l nan yon nivo istorik. Buffalo se yon bèl kote pou viv, travay ak envesti – grasa taks 

sou pwopriyete komèsyal ak rezidansyèl ki ba ak yon mendèv kalifye epi devwe. M espere wè kandida sa 

yo fè lide yo tounen antrepriz kap resevwa bourad laja ekap byen devlope nan Buffalo pou kreye dyòb 

byen peye pou lavni.” 

 

Western New York Regional Economic Development Council Co-chair and Managing Partner at Larkin 

Development Group Howard Zemsky te di konsa, “Depi kreyasyon li, 43North pral boulvèse modèl 

konpetisyon plan dafè tradisyonèl la epi ofri antreprenè nivo bourad lajan ak sipò ki nesesè pa sèlman 

pou fè lide yo konkretize, men tou pozisyone yo pou vyabilite pou yon bon bout tan. Se konsa nou ka 

atire talan startup top nan rejyon nou an, epi grasa Gouvènè Cuomo ak New York Power Authority, nou 

te kapab fè sa rive ak yon montan tètchaje premye enterè ki soti bò kote kandida.” 

 

Ko Prezidan Konsèy Devlopman Ekonomik Rejyonal rejyon Lwès New York ak Prezidan University at 

Buffalo, Satish K. Tripathi, te di konsa, “Anvan tout bagay, sikè konpetisyon sa chita nan istwa yo rakonte 

sou gwo atou Buffalo gen pou l ofri antreprenè ak nouvo fason pouf è biznis nan rejyon nou an, ansanm 

ak angajman san parèy Gouvènè Cuomo ak gouvenman eta pou estimile inovason ak kreyasyon dyòb 

nan rejyon Lwès New York. Konpetison an pou sèten kaptire atansyon anpil nan kominote startup 

mondyal la epi moun vreman ap kòmanse pran nòt sou sa ki rive ak 43North ak rejyon Lwès New York 

alafwa antanke yon sèl.” 

 

Prezidan Direktè Jeneral ak Delege Empire State Development Kenneth Adams te di konsa, “43North se 

youn nan inisyativ Buffalo Billion Gouvènè Cuomo ki konsevwa pou l estimile nouvo biznis pou Buffalo, 

men nou pa janm te reve ap pran dife. Konpetisyon sa atire biznis ki fenk ap louvri eki pwomèt atravè 

lemon antye. 43North pral founi sèvis kapital, konsèy ak sèvis soutyen pou gayan epi kreye nouvo 

opòtinite ekonomik rejyon Lwès New York.”  

Direktè Egzekitif 43North la, Andrew Pulkrabek, te di konsa, “Nou kontan anpil ak kantite kandida sa yo, 

epi dèske m vwayaje atravè peyi a ak nan plizyè destinasyon etranje sou dènye mwa ki sot pase yo, 

mwen byen plase pou pale sou egsitasyon ki egziste pou 43North ak bourad ljan ak sipò n ap ofri finalis. 

Buffalo fè pati yon laj konvèsasyon antreprenè grasa 43North ak lòt efò konplemantè tankou Launch NY, 

Start-Up NY, ak avansman nouvo enkibatè lokal ak espas travay komen tankou Z80 Labs ak dig.” 

 

Men yon breakdown pwosesis aplikasyon ak judging nan: 

 

5 fevriye -31 me 2014: Yo te resevwa 6.932 aplikasyon atravè sit entènèt konpetisyon an, 43North.org. 

Objektif wonn 1 se pou aplikan yo bay yon vizyon de pwojè a enkli konsèp biznis yo, kliyan yo sible yo, 

apèsi sou endistri a, peyizaj konkiransyèl ak revni potansyèl. 

 

2 jen 2014: Sou 6.932 aplikasyon yo, 2.603 te jwenn kalifikasyon, sa ki vle yo te gen yon repons pou chak 

kesyon aplikasyon an epi te chwazi pou soumèt aplikasyon yo yon mannyè fòmèl. Plis pase 200 jij pral 

etidye soumisyon ki kalifye yo. 

30 jen 2014: Non semi finalis yo ap soti. 

 

Septanm 2014: Semifinalis yo pral blije pote plis detay sou plan dafè yo pou panèl jij 43North epi ap gen 

10 minit kesyon annapre. Nan fen semèn nan, non 11 finalis yo ap soti. Chak finalis pral resevwa yon pri 

kash. 

 

30 oktòb 2014: Finalis yo pral prezante biznis yo pèsonèlman bay yon panèl jij selèb nan Buffalo epi 

seremoni remiz pri a pral fèt. Evenman pral fèt nan semèn ki pral mennen nan seremoni prezantasyon 

ak remiz prim nan. Detay sou semèn final yo pral pibliye nan fen ete a. 

